
даралауы, шығарма желісінде тұрмыстық-этнографиялық, əдет-ғұрыптық көріністерді 
бейнелеуі, сюжеттік желіні өмір шындығына лайықтап, тартымды түрде құруы, реализм 
əдісін берік ұстануы сияқты суреткерлік қырларын айтуға болады.  

Пікір-ойларымызды нақтылай келе, ақын Шəкəрім Құдайбердіұлының төл 
туындылары: «Қалқаман – Мамыр», «Еңлік – Кебек», «Нартайлақ – Айсұлу» поэмалары – 
түркілік əдебиет дəуірлерінен келе жатқан дастан жазудың классикалық дəстүрін 
жалғастырған, дамытқан шығармалар деп айтуымызға толықтай қисын бар. 

Дəстүрлі дүниетаным – халықтық рухани мəдениеттің бір бөлігі. Өткен ғасырлардағы 
өмір сүрген түркілердің дүниетанымын білмей тұрып, оның рухани, материалдық жəне 
əлеуметтік жағдайын да біле алмаймыз. Сондықтан, түркілер мен олардың ұрпақтарының  
тарихын оқып, үйрену барысында  дүинетанымын зерттеу қазіргі таңда да актуалды тақырып 
болып қала бермек [1, 222]. 

Түркі мемлекеттеріндегі идеология қазығы ретінде алынған дəстүрлі дүниетаным – 
Тəңірі дінінің идеологиялық қайнар-күші орасан зор болды. Қоғам ішінде тəртіп орнатып, 
қоғам жұмысын реттейтін, қоғам мүшелерін біріктіретін ереже сол қоғам баяндылығының 
кепілі болып табылады. 

Түркі мемлекетінде жетекшілік дəрежеге жеткен дəстүрлі дүниетаным мемлекеттік 
жүйе мен этностың мəдени-шаруашылық ерекшеліктерінің қалыптасуына ықпал етті. 
Мемлекетті мекендеуші халықтың мəдени құндылықтары да дəстүрлі дүниетаныммен 
жымдаса отырып дамыды. Бұл туралы Д.Кенжетай: «Дəстүрлі түркілік дүниетаным бүгінгі 
ұлттық-мəдени ұстанымдарымыздың негізі. Дүниетанымның негізгі ұстыны мəдениет болса, 
мəдениеттің күретамыры оның тіршілігі мен  қалыптасуына қажетті құндылықтар жүйесін 
реттеуші күш – дін болып табылады. Дəстүрлі түркілік дүниетаным – исламнан бұрынғы 
түрлі мəдениеттік қабаттардағы тілдік, ділдік жəне ойлау құндылықтарының жиынтық 
болмысы», - деп жазады. 

Түркілердің дəстүрлі дүниетанымының бел ортасында тұрған абсолюттік рух немесе 
Жаратушы-Тəңірі болды. Түркілер дүниетанымындағы  Тəңірі – жаратушылық, 
жазалаушылық, жарылқауышылық қасиетке шексіз ие Құдай. Түркілердің  Тəңірі – алғашқы, 
мəңгілік сипатқа ие монотеистік  діннің табыну нысаны. 

Тəңіріге табыну тек билеушілер мен ақсүйектерді ғана қамтымады. Түркі 
дүниетанымындағы орталық табыну нысаны – Тəңірі бүкіл түркі тайпаларына ортақ сенім 
болды [2, 21-28]. 

«Биікте  көк Тəңірі, 
Төменде қара жер жаралғанда, 
Екеуінің арасында адам баласы жаралған» [3], – деп басталатын 1-ші бəйітте: 

Күлтегіннің үлкен жазуындағы көрсетілген пайда болу, жаралу, қалыптасу тұрғысынан 
қарастырылған мағынадағы өлең (бəйіт) жолдары түркілер мемлекеттілігінің қалыптасып, 
дамуына ықпал еткен наным сенім жүйесінің бастамасы болды. Ата-баба аруағына,табиғатқа 
тағзым, жан-жануарларды құрметтеу сияқты ұсақ, қосымша сенім элементтерінің əу басында 
жалғыз Жаратушыны мойындайтын сенім жүйесі тұрды. Сондай-ақ, осы тұрғыда біз Тəңірі 
сенімі деп аталатын түркілердің дəстүрлі дүниетаным жүйесі Тəңірі – түркілердегі 
Жаратушы, жарылқаушы, бақылаушы жəне жауап алушы Құдай деген мағынада 
қарастырғанын байқаймыз. Тəңіріге деген шынайы сенім, діни наным-сенімдер түркі 
мелекеттілігінің қалыптасуына, түркі қоғамындағы қоғамдық-əлеуметтік қарым-
қатынастарды реттеуге, қағанаттағы сыртқы-ішкі істерді ұйымдастыруға бағытталған іс-
шаралардың шеңберін белгілеп берді. Тəңірі барлық құдайлардың тартылу орталығы болып, 
тұрмыс-тіршіліктің барлық түріне абсолютті түрде əсер ететін монотейистік дін болды. Түркі 
дүниетанымындағы орталық табыну нысаны Тəңірі бүкіл түркі тайпаларына ортақ сенім 
болды [2,16-23].  

Феофилакт Симокатта: «Түркілер аспан мен жерді жаратушыға сиынады», - дейді. 
Сондай-ақ, ортағасырлық араб саяхатшысы ибн Фадлан былай дейді: «Егер түркі бір 
жамандыққа тап болса, аспанға қарап: «Бир Тенгри», яғни, «жалғыз Құдай»,- дейді». Ол 
түркілердің мұсылмандарға жақындасу үшін «Алладан басқа тəңір жок, Мұхаммед оның 
елшісі» деген сөзін естідім, олар Құран оқығанда ұйып тыңдайды»[2,24]. Бұл туралы 
Л.Н.Гумилев: «...Көк тəңірі (көк аспан) – ол кəдуелгі көзге көрінетін аспанға қарама-қарсы 
қойылатын заттық аспан емес. «Аспан əруағын» қытайлар тек қана Көк тəңірі деп түсінген 
тəрізді»,- дейді [6,56]. 

12-ші бəйітте: «Тəңірі қуат берген соң, 
Əкем қағанның əскері бөрідей бопты»,- [3] делінген өлең жолдарынан біз сол 

уақыттағы Тəңірге табынушылықты, ұлы күштен берілген қуаттың арқасында əскерлер 
мықты, қуатты болғандығынан үлкен жеңістерге жеткендігін баяндайды жəне жоғары санап 
бағалайды. 

22-ші бəйітте:  
«Төбеңнен тəңірі баспаса, 
Астыңнан қара жер айрылмаса 
Түрк халқы, ел жұртыңды кім қорлайды?», – [3] деп қандай да болмасын барлық 

болатын, болған жəне болып жатқан жағдайлардың бір ғана Тəңірге қатысты болғанын жəне 
мемлекетшілдік идеясының жарқын болғанын  көре аламыз. 

25-ші бəйітте:  
«Əкем қағанды 
Шешем қатынды көтерген Тəңірі, 
Ел берген Тəңірі»[3],- деп келетін бəйіт жолдарынан сол кездегі биліктің жоғары 

бағаланғанын, құрметтелгенін, көк аспан мен қара жерден кейінгі орында биліктің тұрғанын 
көре аламыз.  

Ортағасырлық түркі мемлекеттеріндегі идеология қазығы ретінде алынған 
дүниетаным  - Тəңірі дінінің идеологиялық қайнар күші орасан зор болы. «....түріктердің 
мемлекет жөніндегі қастерлі ұғымдары  - халық, жер, қаған, Орда жəне əскер дегенді тұтас 
қамтып жатады.» [4]. Түркілер ұғымында əлемді жаратушы Тəңір бірінші рет адамды, яғни, 
түркілердің ата-бабаларын жаратты, сондықтан да Жаратушы түркілерді өз қамқорлығына  
тұтас алды. «Түрік» сөзінің өзі Жаратушымен байланысты болып, тұтас халықтың құдайлық 
сипатын анықтайды[2,25].  Бұл туралы В.Бутанаев өз зерттеулерінде: «төрік» сөзі «түрік» 
этнонимімен байланысты. «Көк түрік будун» сөзі «аспан тағдырлы халық, аспан таңдаған 
халық» дегенді білдіреді[5,260]. Бұл кейін түркілердің империялық ұстанымының негізгі 
концепциясы «Əлем түркілерге тиіс. Өйткені Əлемді жаратушы Тəңір – түркілердің Құдайы. 

Тек түркілер ғана əлемді Тəңірі қалауына сай басқара алады» дегенге келіп сайды. Осылайша 
түркілердің дəстүрлі дүниетанымының негізі – Тəңірі түркілердің өзі ортасына орналасқан 
бүкіл əлемнің жаратушысы  болып есептелді. Түркілер өздері құрған мемлекеттің тууына  
себеп болған да, желеп-жебеуші де осы Тəңірі деп есептеді. Өздерінің бүкіл іс-əрекетін 
Тəңірімен байланыстырған түркілер мемлекеттің дамуы да Тəңірі қалауына негізделген деп 
санады[2,26].  

29-шы бəйітте:  
«Сөйтіп тəңірі жарылқады»[3], - деп жоғарыдан алып күштің қолдауымен жарылқап, 

жеңіске жеткенін немесе жақсы жаңалықтың болғанын айтады. Əр болған немесе жасалған 
игі іске Жаратуышының қолдауымен жеткендіктерін түсінгендерін байқаймыз.  

50-ші бəйітте:  
«Өзім қайғырдым 
Тағдыры тəңірі жасар 
Адам баласы бəрі өлгелі туған» [3], - деп тағдырды Тəңірінің жазатынын, адам 

баласының бұл жалғанда мəңгілік емес екенін, барлық жəйттер мен құбылыстар алып та 
тылсым күштен, яғни, Жаратушыдан келетінін айтады. 

Осы орайда енді Күлтегіннің кіші жазуындағы келесі бірнеше бəйітке де тоқтала 
кетсек: 

1-ші бəйіттегі «Тəңірідей Тəңірі ие – (көк аспандай биік билеуші ие)», - деп мұнда 
билеушінің жоғарыдан сайланғанын жəне Тəңірі жаратты деп жоғары қоятындығын айтады.  

9-шы бəйітте: 
«Тəңірі жарылқағандықтан, өзімнің құтым, бағым барлығынан қаған болып таққа 

отырдым» деп келетін бəйіт жолдарынан «...адам мен табиғат арасындағы қатынас Тəңірі 
арқылы реттелді. Əсіресе, адам баласына тəн инстинктер – қорқыныш, табысқа құштарлық, 
жан тыныштығы сияқты сезімдердің сұранысын қанағаттандыру дəл осы түркілік 
дүниетанымда айрықша орын берілді. Құт ұғымы осылардың ішіндегі ең бастысы болды. 
Құдіретті тəңірінің иелігіндегі, бірақ, өзінің жаратқан адам баласының барлығына дерлік 
берілетін құт Тəңірінің шексіз жомарттығын білдірді». ..... егер адам Тəңірі бекіткен өмір 
ережесін бұлжытпай, қоғам мен табиғатпен үндесе жүріп, осы арқылы Тəңірі махаббатына 
бөленсе, онда əу баста берілген құт сол адамды ғана емес, оның ұрпақтарын да жарылқап 
нағыз тəңілік құтқа айналады. Құт - адам мен Тəңірі, Тəңірі мне Əлем, адам мен əлем арасын 
байланыстыратын мəн. Құтсыз өмір де мəнсіз, мағынасыз. Құт жоқ жерде тəртəп те, 
мемлекет те, береке де болмайды. Сол үшін де түркілердегі қоғамдық қатынастардың 
дамуымен қатар құттың маңызы арта түсті. Құтқа ие болу əрбір түркінің өмірлік мақсаты 
болды. Дəстүрлі түркі мемлекеттілігі үшін құттың сақталуы мемлекет дамуының кепілі 
болды» [2,31]. 

10-шы бəйітте: 
«Үсте түрүк Тəңірісі – аспаны, түріктің қасиетті жері»[3],- деп Тəңірінің жоғары 

биіктігін көрсетеді. Сондай-ақ, түркілердің  дəстүрлі дүниетанымының негізі – Тəңірі 
түркілердің өз ортасына орналасқан бүкіл əлемнің жаратушысы болып есептелгенін көреміз. 
Өздері құрған мемлекеттің тууына себеп болған да, желеп-жебеуші де, мемлекеттің дамуы да 
Тəңірі қалауына негізделген деп есептеген. 

Қорытындылай келе, түркілердің дəстүрлі дүниетанымы Тəңірі сенімінде негізгі 
табыну нысаны жалғыз Құдай – Тəңірі болды. Осы дəстүрлі сенім жүйесі Түркі мемлекетінің 
қалыптасып, қоғамдағы əлеуметтік қарым-қатынастарды реттеуге, қағанаттағы сыртқы-ішкі 
істерді дұрыс ұйымдастыруға бағытталған іс-шаралардың шеңберін белгілеп берді. Күлтегін 
ескерткішіндегі жазудың сол жақ   бетінде: «Өтүкен жынысында отырсаң мəңгі ел тұтып 
отырар ең», – деп айтылған[7,190]. Мұндағы  «мəңгі ел» түркілердің өздері құрған 
мемлекетінің идеологиясы, елдік мұраты еді. Түркілер жəне өздерінен кейін ұрпақтары 
(Алтын Орда, ұлыстық мемлекеттер мен хандықтар) құрған мемлекеттеріндегі мемлекеттік 
идеологиялардың сан мəрте атауы өзгерсе де («Мəңгілік тəңірінің күші», «Алаш мыңы», 
«Алты Алаш», «Алаш») «мəңгілік ел» мұраты   сақталып,   дəстүр сабақтастығының 

жалғасуын қамтамасыз етті. Ендеше,  «тəңірілік» дүниетанымы ортағасырлық түркілер 
құрған мемлекеттің   "Мəңгі ел» идеологиясының қалыптасуына алғышарт ретінде 
қарастыруға толық мүмкіндік бар екенін көруге  болады. 

Ғылыми жетекшісі – А.Ж. Шарип 
 
    Ғылымның қай саласы болмасын өз тарихын терең зерттеп алмайынша алға қадам 
баспайды. Демек, зерттеуді өз тарихынан бастау - ғылым жетістіктерін игерумен қатар, оның 
одан ары алға басуына үлкен мүмкіншіліктер туғызады. Дəл осындай жағдай қазақтың 
ұлттық ойындарының даму тарихына да катынасы болса керек. Халықтың ұлттық жəне 
спорттық ойындарының да өзіндік тарихи даму жолдары, қалыптастыру кезеңдері, тəрбиелік 
маңызы - халыктың саяси əлеуметтік-экономикалық дамуының негізі болады.  
Қазіргі кездегі тарих ғылымдарының дəлелдеуі бойынша күні бүгінге дейін бізге жеткен 
ұлттық ойындарының қалыптасу кезеңі сонау адамзат баласынын жаратылған күнінен, демек 
қазақстан жерінде қалыптасқан алғашқы қауымдық құрылыстан басталады. Сонан бері 
біздерге жетіп, ойнап жүрген ұлт ойындарының ішіндегі əр түрлі құмалақ ойындары, бестас, 
асық, садақ ату, карагие, тағы басқалары шамамен алғанда 5000 жылдар бұрын 
ойналғандығы жайында деректер бар. 
    Сондай-ақ осыдан мың жыл бұрын жазылған Махмуд-əл Қашқаридың «Түбі бір түркі тілі» 
(«Диван лұғат ат-Түрк») атты еңбегінде сол кездегі түркі халқының тұрмыс-тіршілігі, салт-
дəстүрі, халқының орналасуы, тілдерінің ерекшелігі, т.б. толып жатқан өте бағалы 
мағлұматтар бар. Солардың ішінен ұлттық спортқа да қатысы бар деректерді табуға болады. 
Көрсетілген еңбектегі көне түркі заманындағы ойындар мен дене тəрбиесіне қатысы бар 
деген деректерді тере отырып, казіргі ұлттық ойындардың пайда болуы, қалыптасуы, ойнау 
тəртібінің өзгеруі туралы маңызды мағлұматтарды саралауға мүмкіндік алдық. 
Сонымен қатар XI ғасырдағы халық арасында кеңінен тараған ойындарда пайдаланылған 
құрал-жабдықтардың, оны талдану тəртібінің қазіргі уақытпен салыстырып онда аз өзгеріске 
ұшырағандығына көз жеткіздік. Тарих толқынында қаншама өзгерістер болғанымен, ұлттық 
ойындар, дене тəрбиесіне қатысты деректер аз өзгеріске ұшырағандығын байқадық. Біздін 
Махмуд-əл Қашкаридың сөздігіндегі ұлттық спортқа жəне дене тəрбиесіне қатысы бар деген 
деректерді берудегі мақсатымыз - ұлттық мəдениетіміздің дене тəрбиесіне қатысты 
саласының тарихы көнеден басталатындығын көрсету. Мəселен, көптен бері ұмыт болған 
ойын түрлерін қайта өмірге əкелу кажеттігін айтқымыз келеді. Мысалы, сол заманда ең көп 

